
ACTUACIÓNS PREVISTAS DIANTE DA APARICIÓN DUN GROMO 

O Plan de Continxencia do IES Enrique Muruais ten por finalidade 

establecer os procesos para o reinicio da actividade académica presencial, no 

caso de que se teña interrompido a suspensión da actividade lectiva como 

consecuencia da aparición dun gromo que supoña o cese da actividade presencial 

nunha aula/etapa educativa/centro. 
 

 
 

1. Non asistirán ao centro aqueles estudantes, docentes e outros profesionais 

que teñan síntomas compatibles coa COVID-19, así como aqueles que se 
atopen en illamento por diagnóstico de COVID-19, ou en período de 
corentena domiciliaria por ter contacto estreito con algunha persoa con 

síntomas ou diagnosticada de COVID-19. Tampouco acudirán ao centro as 
persoas en espera de resultado de PCR por sospeita clínica. 

2.  Os  conviventes   dunha   persoa   con   síntomas   compatibles   coa   COVID 
(alumno/a ou profesional) que se encontre á espera do resultado, evitarán as 
interaccións sociais que sexan prescindibles ata que se confirme o resultado, pero 
non será necesario que garden corentena no domicilio, podendo acudir tanto á 
escola como ao seu posto de traballo. 

3. No  caso  de  que  se  detectase  sintomatoloxía  compatible  na  casa,  a  persoa 
afectada  ou  a  súa  familia  contactará  co  centro de  saúde  de  referencia  do 
alumno/a dentro das seguintes 24 horas e con algunha das persoas membros do 
equipo COVID á maior brevidade posible.  

4. Diante dun suposto no que un/unha alumno/a comeza a desenvolver 

síntomas compatibles coa COVID-19 no centro educativo, seguirase o 
protocolo de actuación seguinte: 

 O profesorado de garda acompañarao a un espazo separado (AULA 

COVID) que disporá de adecuada ventilación,xel, papeleira con tapa. 

 Tanto o/a alumno/a que presenta síntomas como a persoa que quede 

ao seu coidado poñerán unha nova máscara cirúrxica. 

 Contactarase coa familia, para que veñan recollelo a maior brevidade 

posible. 

 A familia ou titores legais chamarán ao seu centro de saúde de 

Atención Primaria para solicitar consulta ou ao teléfono de referencia 

do SERGAS (981 21 90 16) e seguiranse as súas instrucións. 

 En caso de presentar síntomas de gravidade ou dificultades 

respiratorias mentres estea no centro educativo, chamarase ao 061. 

5.  O/a traballador/a que inicie síntomas debe abandonar o seu posto de 

traballo protexido coa máscara, e poñerse en contacto co seu médico, 

seguindo as súas instrucións ata que a súa situación médica lle permita 

incorporarse ao posto de traballo. 

6.  Estas situacións comunicaranse a algún dos membros do equipo COVID, 

que trasladarán a información á Xefatura de estudos para rexistrar as 

ausencias.  

7. Tras   a   aparición   dun   caso   diagnosticado de   COVID-19   seguiranse   as 
instrucións da Autoridade Sanitaria: 

 

 Se  algún  membro  da  comunidade  educativa  fose  positivo  en  COVID-19, 
recoméndase que o comunique ao centro. Se ao equipo COVID se lle  notifica, 
desta  forma, a  existencia  dun  caso  confirmado no  centro de  ensino, o  
coordinador porase  en  contacto  coa CSC  a  través  do teléfono  habilitado  
para  este  fin  na  aplicación  EduCovid  e  seguiranse as súas instrucións.  

 

 Se  é  a  CSC  a  que  ten  constancia  dun caso  positivo  no  centro, 
comunicarao  ao  equipo  COVID  a  través  da  aplicación  EDUCOVID.  O 
coordinador  do  equipo  introducirá  na  aplicación a  información  que lle sexa  
requirida  e  porase  en  contacto  vía  telefónica  coa  CSC  (teléfono habilitado 
na aplicación EDUCOVID) 

 

 A  autoridade  sanitaria,  en  función  do  número  de  contaxios,  poderá 
ordenar  o  peche  dunha ou  varias  aulas,  dun  nivel  educativo  ou  do centro 
educativo na súa totalidade. 

 

8. Cando haxa un ou máis alumnos/as dun aula que teñan que permanecer no domicilio 
debido as seguintes situacións: 

 

 Presentar sintomatoloxía compatible coa COVID-19. 

 Atoparse en situación de illamento por ser casos confirmados, sempre que o seu 
estado de saúde llo permita. 

 Estar  en corentena  domiciliaria  por  ser  contacto  estreito  dun  caso positivo,  

O profesorado empregará a aula virtual e as plataformas de videoconferencia para  
que  poida  seguir  a  actividade  lectiva  no  seu  domicilio,  ata  a  súa incorporación   
ao   centro.   Terá   que   enviar   un   informe   semanal   coas actividades realizadas 
á Xefatura de estudos. 

 

9. Cando  sexa  un/unha  profesor/a  o  que  se  atope  nunha  das  situacións 
anteriores  terá  que  deixar as tarefas para  o  alumnado  na  aula  virtual. Será 
un/una dos/as alumnos/as  da  aula  o/a  que  se  encargue,  empregando  o 
ordenador da aula e baixo a supervisión do/a profesor/a de garda,de entrar no 
correspondente curso da materia, para que todo o alumnado teña acceso á tarefa. 

 
Tras a aparición dun caso diagnosticado, seguiranse as recomendacións da CSC e, no caso de 
gromos, da Xefatura Territorial de Sanidade, sendo posible que nun centro teña que estar illada 
unha parte dun centro (aula ou grupo de aula) mantendo o funcionamento do resto de forma 
habitual. 
 
A autoridade sanitaria, en coordinación con Consellería de Educación determinará en cada 
caso o número de persoal e alumnado infectado e a duración das medidas de corentena o 
que se comunicará ao equipo COVID del centro para a sua comunicación á comunidade 

educativa.  

10. A suspensión da actividade lectiva presencial dunha aula completa ou de todo o 
centro suporá a aplicación das normas previstas no presente plan relativas ao ensino a 
distancia e que se recollen no seguinte apartado:  

 

 
ACTUACIÓNS PARA O PERIODO DE ACTIVIDADE LECTIVA NON PRESENCIAL 
ACTUACIÓNS AO COMEZO DO CURSO  
 
1.O profesorado  titor  de  cada  grupo identificará ao  alumnado  que  teña dificultades  de  
conexión  ou  falla  de  equipamento informático e  trasladará  a información ao equipo 
COVID,para que este poda solicitar á Consellería que adopte  as  medidas  oportunas  que  
minimicen  as  eventuais  dificultades  da educación realizada por medios telemáticos. 
 
2.A  posible  cesión  de  equipamentos  informáticos  por  parte  da  Consellería  de Educación  
implica  a  obrigatoriedade  do  seu  uso  exclusivo  para  as  tarefas educativas. 
 
3.Estableceranse canles alternativos de comunicación para aquel alumnado no que  se  constate  
a  imposibilidade  de uso  da  aula  virtual.  
Establecerase  un modo  alternativo  para  a  comunicación  coas  familias  e  o  mantemento  da 
actividade  lectiva  nos  supostos  que  se  teña  que  pasar  á  educación  a distancia. Dito modo 
alternativo quedará recollido na programación didáctica. 
 
4. Durante o mes de setembro crearanse os “cursos” dentro da aula virtual do IES Enrique 
Muruais, así como os usuarios para o alumnado e profesorado. O coordinador TIC colaborará 
coa posta inicial en funcionamento, mantemento e uso da aula virtual. 
 
5. Durante os  primeiros  días  de  clase, os/as  titores/as  de  cada  un  dos  grupos facilitarán ao  
alumnado a  inscrición  na  aula  virtual,así  como  que  se matriculen en cada un dos cursos dos 
que formen parte. 
 
6. O profesorado de cada materia, a maior brevidade posible, comprobará que todo  o  seu  
alumnado  dispón  dos  coñecementos  e  destrezas  precisos  para incorporarse ao ensino virtual 
se fose preciso. 
 
7.A  aula  virtual,  os  cursos  e  os  usuarios  (profesorado  e  alumnado)  terán  que estar  
plenamente  operativos  e  funcionando  ao finalizar  o  mes  de  setembro. Crearase tamén  un  
usuario  na  aula  virtual  para  o  inspector  do  centro  con permiso  de  acceso  a  todos  os  
cursos  virtuais, facilitándolle  o  seu  usuario  e clave. 
 
                                                                                                                                   
 
 
ACTUACIÓNS NUNHA SITUACIÓN DE CONFINAMENTO 
 
1. A actividade lectiva non presencial será impartida polo profesorado ordinario do alumnado a 
través das ferramentas dispoñibles: 

 Plataforma de videoconferencia institucional: Cisco Webex/Falemos. 

 Aula virtual . 

2. O   profesorado   realizará   o   seguimento   do   alumnado,   impartindo   os coñecementos da 
materia de xeito virtual a través dos contidos dispoñibles, ben  achegados  polo  profesorado  ou  
ben  os  que  poña  a  disposición  a Consellería.  Igualmente,  o/a  profesor/a  poderá  poñer  
tarefas  ao  alumnado que reforcen o contido da materia ou a avaliación continua da mesma. 
 
3.As aulas virtuais utilizaranse tamén para o alumnado que estea en situación de corentena ou 
illamento, sempre que o seu estado de saúde llo permita, ou cando  exista  suspensión  de  
actividade  presencial  no  conxunto  da  aula,  sen prexuízo  doutras  opcións  de  formación  a  
distancia  que  poida  por  en funcionamento a Consellería. 
 
4.Nunha situación  de  peche  ou  confinamento,  a  dirección  do  centro  enviará  o mesmo día 
do  peche, unha comunicación a través da aplicación abalar Móbil ás familias, e publicará unha 
nova na web do centro. Ademais, habilitará na aula   virtual   do   centro   os   recursos   e   
actividades   iniciais   e   trasladará orientación ás familias, especialmente ao alumnado de menor 
idade, a través da aula virtual. 
 
5. Durante os períodos de confinamento seguiranse os horarios que se reflicten no  anexo  I,  
denominados  “horarios  espello”,   que   serán de   obrigado cumprimento para alumnos e 
profesores e referencia para as familias. Estes horarios  espello  estarán  dispoñibles  para  toda  
a  comunidade  educativo  na páxina web do centro. 
 
6.Este  horario  terá  como  obxectivo  continuar,  no  caso  de  peche  da  aula  por decisión  das  
autoridades  sanitarias,  co  desenvolvemento  dun  ensino  a distancia coa debida interacción 
entre os alumnos do grupo e o profesorado. 
 
7.Os horarios espello respectan a carga lectiva de cada área. Esta repártese de xeito que, como 
mínimo, o 60% do tempo se destinará á docencia virtual e o outro 40% a tarefas a realizar por 
parte do alumnado. 
 
8. As  tarefas  para  o  alumado  asemellaranse  o  máximo  posible  ao  sistema presencial, 
respectando o seu dereito ao lecer e ao descanso. 
 
9. O profesorado  e  o  alumnado  do  grupo  deberán  conectarse  á  hora  que  se establece  no  
cadro  horario.  O  momento  da  conexión  debe  establecerse  coa antelación suficiente para o 
aproveitamento do período lectivo. 
 
10. O  alumnado  terá  que  ter  operativa  a  cámara  de  vídeo  nas  sesións  de 
videoconferencia    (sempre    que    estas    se    realicen    coas    plataformas institucionais) 
                                                                                                                                    4 
11. As  faltas  de  asistencia  rexistraranse  no  XADE,  do  mesmo  xeito  que  na actividade 
presencial. 
 
12. Mentres dura a situación de confinamento, o profesorado enviará a Xefatura de  Estudos,  
informes  semanais  da  actividade  realizada  en  cada  materia  e curso. 
 
13. Durante o período de suspensión de actividade presencial o centro educativo ten previstas as 
seguintes medidas: 
 
a) Mantemento  da  actividade  docente  a  través  da  aula  virtual, de plataformas de 
videoconferencia institucionais e/ou da quelas outras ferramentas tecnolóxicas  previamente  
establecidas e  recollidas  nas programacións didácticas. 
 
b) Control do seguimento continuo do curso polo alumnado. 

c) Atención  aos aspectos  emocionais  e  sociais  do  alumnado  por  parte do profesorado. 
 
 
MEDIDAS PARA O REINICIO DA ACTIVIDADE LECTIVA PRESENCIAL 
 
No  reinicio  da  actividade  lectiva  presencial  e  coa  colaboración dos/as titores/as procederase 
á: 

a) Realización  de actividades  de  concienciación  e reforzo  de  boas  prácticas hixiénico 

sanitarias co alumnado e co resto da comunidade educativa. 

 

b) Detección de problemas emocionais e de integración social do alumnado. O  equipo  

COVID  analizará  e  revisará  o  Plan  de  Adaptación  co  gallo  de determinar  a  

necesidade  de  reforzar  as  medidas  de  prevención,  protección  e control, recollidas no 

Plan. Corresponde  á autoridade  sanitaria  determinar  o  número  de  persoal  e 

alumnado afectado e a duración das medidas de corentena. Non se contemplan quendas 

para o reinicio da actividade lectiva presencial. En todo caso, unha vez superado o 

período de corentena, será a propia evolución clínica  de  cada  un  dos  afectados  a  que  

determine  a  súa  reincorporación  á actividade presencial.Tras o período de corentena 

reforzaranse as medidas hixiénico sanitarias ea súa difusión e consolidación. 

